
GOUVÈNÈ HOCHUL SIYEN LEJISLASYON POU PWOTEJE SANTE PIBLIK LA AK 
KONBAT ADIKSYON OPYOYID  

  
S.2099C/A.5200B adopte Lwa Matthew a ki pral pèmèt pwofesyonèl swen sante 

oswa famasyen yo distribye founiti pou tès dwòg bay tout moun  
  
  

Gouvènè Kathy Hochul te siyen lejislasyon ki kontinye efò agresif yo pou adrese 
epidemi opyoyid ak ovèdòz la. Lwa Matthew, oswa S.2099C/A.5200B, elaji aksè piblik 
la ak founiti pou fè tès fentanil, yon resous ki pwoteje sante piblik la nan diminye chans 
pou yon ovèdòz dwòg pa aksidan.  
  
"Fanmi yo atravè eta nou an te santi gwo trajedi epidemi ovèdòz opyoyid la - se yon 
doulè pèsonn pa ta dwe janm gen pou l soufri", Gouvènè Hochul te deklare. "Pandan 
twò lontan, famasi ak lòt founisè swen sante lokal yo te lite pou bay resous ki pwouve 
pou anpeche lanmò ki lye ak ovèdòz. Avèk envestisman istorik nou yo nan ekspansyon 
tès yo, ansanm ak lejislasyon sa a, n ap travay pou asire ke chak Nouyòkè gen aksè ak 
twous tès ki kapab sove lavi yo."  
  
Bann fè tès fentanil yo te difisil pou jwenn aksè ak yo atravè majorite pati nan Eta New 
York. Lwa Matthieu elaji sou efò kontinyèl eta a pou bay aksè ak bann tès yo. Alafwa 
Depatman Sante (epartment of Health, DOH) ak Biwo Sèvis ak Sipò kont Adiksyon 
(Office of Addiction Services and Supports, OASAS) Eta New York lafinanse inisyativ 
pou founisè yo jwenn ak distribye bann tès fentanil ak zilazin, jan byen ke naloksòn.  
  
Nan kòmansman ane sa a, OASAS te lanse yon nouvo sistèm kòmande pou moun ak 
founisè yo, sa ki te lakòz kòmand 2 milyon bann tès fentanil, 1.4 milyon bann tès zilazin, 
ak 70,000 twous naloksòn. Yo te distribye yon lòt bann tès 873,000 fentanil, 340,000 
bann tès zilazin ak 387,492 inite naloksòn atravè pwogram kominotè ke Depatman 
Sante eta a finanse depi janvye jiska septanm 2023.  
  
Lwa Matthew a ankouraje efò sa a lè li pèmèt famasi lokal yo ak founisè swen sante yo 
bay tout Nouyòkè yo resous ki kapab sove lavi. Yo nonmen lwa a nan memwa Matthew 
Horan, ki te mouri nan yon ovèdòz fentanil pa aksidan an novanm 2020.  
  
Komisè Biwo Sèvis ak Sipò pou Adiksyon (Office of Addiction Services and 
Supports, OASAS) Eta New York la, Doktè Chinazo Cunningham, te deklare, "Nou 

nan mitan pi move kriz ovòdòz la nan listwa epi elaji disponiblite ak itilizasyon resous 
tankou bann tès yo enpòtan anpil pou efò kontinyèl yo pou anpeche lanmò ki lye ak 
ovèdòz nan Eta New York. Materyèl sa yo ap sove anpil lavi, epi nou bezwen kontinye 
pran dispozisyon pou asire ke nou mete yo nan men moun ki bezwen yo pou yo ka 
diminye risk pou yo pran yon ovèdòz."  
  

Komisè Depatman Sante Eta New York la, Doktè James McDonald, te 
deklare, "Epidemi ovèdòz la te gen yon enpak devastatè sou twòp Nouyòkè ak pwòch 
yo, men mwen jwenn ankourajman pou m wè ke founiti pou tès dwòg yo pral pi aksesib 
pou piblik la kounye a, ak ansanm ak lòt zouti ki disponib tankou naloksòn, te kapab 
sove plizyè milye lavi. Mwen rekonesan anvè fanmi Matthew Horan paske yo defann 
lwa sa a ak pou angajman dirab Gouvènè Hochul pou elimine lanmò san sans ak trajedi 
ki vini ak yon ovèdòz pa aksidan."  

  
Senatè Eta a, Pete Harckham, te deklare, "Pou sispann yon kantite ovèdòz ke nou 
kapab anvan yo rive, li enpòtan pou nou asire ke twous tès pou fentanil ak lòt sibstans 
afeblisan yo lajman disponib. Mèsi ak Gouvènè Hochul paske li te siyen pwojè lwa sa a 
an lwa, zouti pou sove lavi sa yo pral estoke kounye a nan chak famasi nan New York, 
pou kòmanse. Mwen rekonesan anvè Kailey Horan, ke frè li Matthew se youn nan anpil 
moun nou te pèdi nan fentanil epi ki pote non nouvo lwa sa a, paske li te ankouraje m 
prezante l."  
  
Manm Asanble John T. McDonald III, RPh te deklare, "Ogmantasyon lanmò ki lye ak 
ovèdòz dwòg se yon kriz sante piblik ki mande aksyon imedyat ak nouvo estrateji. 
Lejislasyon sa a ka ede sove anpil lavi lè li bay zouti pou idantifye prezans alteran k ap 
grandi tankou fentanil nan rezèv dwòg ilegal la. Kriz opyoyid ak ovèdòz la ap kontinye 
evolye nan fason danjere ak enprevizib, epi nou dwe fè tout sa nou kapab pou bay 
kominote nou yo zouti pou anpeche anpil ka lanmò sa jan nou kapab. Mwen remèsye 
Gouvènè Hochul pou angajman li pou ede Nouyòkè yo nan kriz sante piblik sa a."  
  
An me, Biwo Sante Itilizatè Dwòg (Office of Drug User Health) Depatman Sante Eta a te 
teste aplikasyon an pou kat pwogram kontwòl dwòg ki te opere pa Sant Sante Pou 
Itilizatè Dwòg yo (Drug User Health Hubs) ki finanse pa Eta a. Inisyativ ak swen sa a ap 
bay moun enfòmasyon sou kontni dwòg yo. Yo ofri rezilta yo ansanm ak konsèy ak 
direktiv sou fason pou itilize dwòg yo san danje. Nan premye sis mwa pwogram nan, 98 
pousan echantiyon yo te sanse ewoyin ki te genyen fentanil epi 53 pousan te genyen 
zilazin. Pwogram tès la pral detekte nouvo dwòg yo pandan y ap antre nan mache ilegal 
la epi avèti moun sou sibstans yo pa prevwa nan dwòg yo.  
  

An patenarya ak OASAS, Eta New York ofri fòmasyon vityèl kontinyèl sou naloksòn, ki 
anseye moun ki jan pou yo rekonèt siy yon ovèdòz epi sèvi ak naloksòn pou ranvèse li. 
Gen plis enfòmasyon ki disponib isit la.  
  

###  
  
  

https://gcc02.safelinks.protection.outlook.com/?url=https%3A%2F%2Fwww.health.ny.gov%2Fdiseases%2Faids%2Fconsumers%2Fprevention%2F&data=05%7C01%7CViktoryia.Baum%40otda.ny.gov%7Cf15eee9b9ba246ee469c08dbe920185f%7Cf46cb8ea79004d108ceb80e8c1c81ee7%7C0%7C0%7C638360096330039147%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=o5G4Ax2mzCIT3TPLCJjgUHWKsABNhIkQfkCriXHPc%2BY%3D&reserved=0
https://gcc02.safelinks.protection.outlook.com/?url=https%3A%2F%2Fwww.health.ny.gov%2Fdiseases%2Faids%2Fconsumers%2Fprevention%2F&data=05%7C01%7CViktoryia.Baum%40otda.ny.gov%7Cf15eee9b9ba246ee469c08dbe920185f%7Cf46cb8ea79004d108ceb80e8c1c81ee7%7C0%7C0%7C638360096330039147%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=o5G4Ax2mzCIT3TPLCJjgUHWKsABNhIkQfkCriXHPc%2BY%3D&reserved=0
https://gcc02.safelinks.protection.outlook.com/?url=https%3A%2F%2Foasas.ny.gov%2Fkeywords%2Fnaloxone&data=05%7C01%7CViktoryia.Baum%40otda.ny.gov%7Cf15eee9b9ba246ee469c08dbe920185f%7Cf46cb8ea79004d108ceb80e8c1c81ee7%7C0%7C0%7C638360096330039147%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=3pBrHtNFNUOMg94wbuH5ULyln9qxWtcCP3NH5fUO54M%3D&reserved=0


 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  
Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

 
ANILE ENSKRIPSYON OU 

 

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C01%7CViktoryia.Baum%40otda.ny.gov%7Cf15eee9b9ba246ee469c08dbe920185f%7Cf46cb8ea79004d108ceb80e8c1c81ee7%7C0%7C0%7C638360096330039147%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=kFYDXZgYYnXvhsVv12c73SJQtw45X98GOzBdeV3GhLk%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=http%3A%2F%2Fny.gov%2Fsignup&data=05%7C01%7CViktoryia.Baum%40otda.ny.gov%7Cf15eee9b9ba246ee469c08dbe920185f%7Cf46cb8ea79004d108ceb80e8c1c81ee7%7C0%7C0%7C638360096330039147%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=GZG058V82OyCZY8hl%2Bp0sSKWyFA%2BNgOVjDOvePCDcwg%3D&reserved=0
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRESB7220B7017593D5D85258A6C005C38AA00000000000000000000000000000000&data=05%7C01%7CViktoryia.Baum%40otda.ny.gov%7Cf15eee9b9ba246ee469c08dbe920185f%7Cf46cb8ea79004d108ceb80e8c1c81ee7%7C0%7C0%7C638360096330039147%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=BRZmJ7UaeadaPsKzIGAYy4WkxE2fJY3IThMTgxbXBj4%3D&reserved=0

